
కొనసాగింపు 2వ పేజీలో...కొనసాగింపు 2వ పేజీలో...

ఆంధ్రా వీరప్పన్.. జగన్!
• అధికారులు, వాలంటీర్లతో తప్పులు చేయించి... లబ్ధి తను పొందుతారు
• ముఖ్యమంత్రికి డబ్బు సంపాదన.... వ్యసనం దాటి పిచ్చిగా మారింది
• పాలించమని అధికారం ఇస్తే పీడిస్తున్నారు
• అధికారులారా... మిమ్మల్ని అన్నా, అక్క అని పిలిస్తే మురిసిపోకండి
• దాని వెనుక జగన్ మైండ్ గేమ్ దాగి ఉంటుంది
• జగన్ నాయకుడు కాదు వ్యాపారి
• ఉత్తరాంధ్రను పూర్తిగా నాశనం చేసే ప్లాన్ చేస్తున్నారు
• ఆంధ్రా యూనివర్సిటీని వైసీపీ కార్యాలయం చేశారు
• జనసేన పాలనలో ఆంధ్రా యూనివర్సిటీని ప్రక్షాళన చేస్తాం
• విశాఖపట్నం వారాహి విజయయాత్ర సభలో జనసేన అధ్యక్షులు శ్రీ పవన్ కళ్యాణ్
‘జగన్ అనే వ్యక్తి నాయకుడు కాదు... అతనో వ్యాపారి మాత్రమే. కమీషన్లు తీసుకొనే తరహా. ఎవరైనా పరిశ్రమ స్థాపించాలని వస్తే 
ఎంతమందికి ఉపాధి కల్పిస్తారు అని జగన్ అడగడు.. నాకేంటి అంటాడు. 30 శాతం ఇస్తావా 40 శాతం ఇస్తావా అని వాటాలు, 
కమీషన్లు అడిగే వ్యాపారి అతను’ అని జనసేన అధ్యక్షులు శ్రీ పవన్ కళ్యాణ్ గారు వ్యాఖ్యానించారు. గురువారం రాత్రి విశాఖపట్నం 
జగదాంబ జంక్షన్లో వారాహి విజయ యాత్ర సభను నిర్వహించారు. పోలీసులు పలు ఆంక్షలు విధించి, జనసేన శ్రేణులను, ప్రజలను 
సభా స్థలికి రాకుండా అడ్డుకున్నా అశేష సంఖ్యలో జనం హాజరై శ్రీ పవన్ కళ్యాణ్ గారి ప్రసంగాన్ని ఆసాంతం విన్నారు. వారాహి నుంచి 
శ్రీ పవన్ కళ్యాణ్ గారు ప్రసంగిస్తూ “గతంలో గంధపు చెక్కల దొంగ వీరప్పన్ ఉండేవాడు. గంధపు చెట్లను నరికించేందుకు కూలీలను సిద్ధం చేసుకొని, వారితో చెట్లను కొట్టించేవాడు. తను 
మాత్రం పైనుంచి అంతా పర్యవేక్షించేవాడు. వీరప్పన్ మాదిరిగా జగన్ తయారయ్యాడు. తప్పులను అధికారులతో, వాలంటీర్లతో, అనుచరులతో చేయిస్తూ పైన తను లబ్ధి పొందుతాడు. 
ఇదో జగన్ మార్కు పద్ధతి విధానం. జగన్ కి డబ్బు సంపాదన అనేది ఒక పిచ్చి. ఓ మనిషికి డబ్బు అనేది మొదట ఆశ. బాగా సంపాదించాలి... కుటుంబాన్ని జాగ్రత్తగా చూసుకోవాలి. 
సాధ్యమైనంత పొదుపు చేసి, భవిష్యత్తు తరాలకు ఉంచాలి అనుకుంటారు. అది తర్వాత అలవాటుగా మారుతుంది. డబ్బు సంపాదించడం అలవాటుగా మారితే డబ్బు సంపాదించడమే 
వ్యాపకం అయిపోతుంది. అదే జీవితంగా మారుతుంది.. ఆ స్టేజీ కూడా దాటి డబ్బు సంపాదించడం వ్యసనం కింద మారితే మాత్రం ప్రమాదకరం. డబ్బు సంపాదన కోసం ఇతరుల్ని 
పీడించడం, వేధించడం మొదలు అవుతుంది. డబ్బు వస్తుంది అంటే దేనికైనా తెగించడానికి సిద్ధపడతారు. జగన్ ఈ స్టేజీలన్నీ ఎప్పుడో దాటేశారు. జగన్ కు డబ్బు అంటే పిచ్చి. 
విపరీతమైన పిచ్చి. సంపాదించిన దాన్ని ఏం చేసుకుంటారో కూడా తెలియని పిచ్చి. కరెన్సీని తాలింపు వేసి అన్నంగా కలుపుకొని తింటాడేమో తెలియదు కానీ.. దాన్ని సంపాదించేందుకు 
తన, మన అనే బేధం కూడా చూడడు. ఇప్పుడు ఆ పిచ్చే ఆంధ్ర ప్రజలను పట్టి పీడిస్తోంది.
• అన్న.. అక్క అంటూ ముంచేస్తాడు జాగ్రత్త
జగన్ అన్న, అక్క అనగానే అధికారులు ఉబ్బితబ్బిబ్బవ్వొద్దు. జగన్ ప్రతి పదం వెనుక అక్కడున్న పరిస్థితిని బట్టి అందరినీ అన్న, అక్క అని సంబోధించడం ఓ రకమైన మైండ్ గేమ్. జగన్ 
అన్న, అక్క అనగానే అధికారులు ముఖ్యమంత్రి స్థాయి వ్యక్తి తమను అన్న అని పిలిచాడనో, అక్క అని అన్నాడనో ఆనందపడొద్దు. తర్వాత మీ దగ్గరకు ఓ కీలకమైన ఫైల్ పంపి ‘అన్న.. 
దాన్ని కాస్త సంతకం పెట్టన్నా’ అంటాడు. ఓ చట్ట వ్యతిరేకమైన పని చేయిస్తూ మనోళ్లదే కాస్త చేసి పెట్టన్నా అంటాడు. అది గమనించండి. జగన్ మాట్లాడే ప్రతి మాట వెనుక అతడి స్వార్థ 
ప్రయోజనాలు దాగుంటాయి. అతడు కలిపే ప్రతి వరుస వెనుక లోతైన అర్ధాలు ఉంటాయని మర్చిపోకండి. అన్న అని తప్పుడు పనులు చేయించడం, అక్క అని రాజ్యాంగ విరుద్ధమైన 
చర్యల్లోకి లాగడం జగన్ కు బాగా తెలుసు. గతంలోనూ అతడి బారిన పడిన ఎందరో ఉన్నతాధికారులు జైళ్లకు వెళ్ళి ఇప్పటికీ కేసుల్లో ఉన్నారన్న సంగతిని గుర్తు పెట్టుకోండి. జగన్ కలిపే 
వరుసల వలలో మాత్రం పడకండి. దీని వల్ల భారీ మూల్యం చెల్లించుకుంటారు.
• వాలంటీర్లలో ప్రమాదకరమైన వ్యక్తులున్నారు
వాలంటీర్లు నా సోదరులు, సోదరీమణులు లాంటి వారు. సింహాచలం అప్పన్న సాక్షిగా చెబుతున్నాను.. నాకు వాలంటీర్ల మీద ఎలాంటి వ్యక్తిగత ద్వేషం లేదు. ఉన్నత చదువులు చదివి 
కేవలం రూ.5 వేలకు పని చేస్తున్న వారికి అవసరం అయితే మరో రూ.5 వేలు ఇవ్వాలని భావించేవాడిని తప్ప పొట్ట కొట్టాలని అనుకునేవాడిని కాదు. అయితే జగన్ వాలంటీర్లతో చేయిస్తున్న 
తప్పుడు పనుల మీదనే నేను మాట్లాడాను. నేటి ఆధునిక కాలంలో వ్యక్తిగత సమాచారం అనేది ఎంత కీలకమో, దాన్ని జగన్ వాలంటీర్ల ద్వారా సేకరించి, దేనికి వాడుతున్నాడనే దానిపైనే 
నా అభ్యంతరం. వాలంటీర్ల మీద నేను ఎలాంటి సమాచారం లేకుండా మాట్లాడను. కేంద్రం నుంచి వచ్చిన సమాచారం, నివేదికల ఆధారంగానే మాట్లాడుతాను. పెందుర్తిలో 70 ఏళ్ల 
వృద్ధురాలిని హత్య చేసి, బంగారం కాజేసిన వాలంటీరు ఒకరైతే... కొయ్యలగూడెంలో చదువురాని మహిళ అకౌంట్లోని రూ.1.50 లక్షలను ఫోర్జరీ చేసి డబ్బులు కాజేసిన వాలంటీరు 
మరొకరు. ఇలా రోజుకో వాలంటీరు నేరాలు బయటపడుతున్నాయి.
• తిరుపతి ఎస్పీ ఏం సమాధానం చెబుతారు?
వాలంటీర్లలో అందరినీ నేను అనను. వారిలో ఉన్న కొందరి వల్ల అందరికీ చెడ్డపేరు వస్తోంది. సేకరిస్తున్న సమాచారం సైతం వాలంటీర్లకు ఎటు వెళ్తుందో తెలియడం లేదు. పై నుంచి 
వచ్చిన ఆదేశాల మేరకు కీలకమైన ఆధార్ సమాచారంతో సహా అన్నీ సేకరిస్తున్నారు. ఇటీవల ప్రజల ఫోన్లకు వచ్చే అత్యంత గోప్యమైన ఓటీపీ నంబర్లను సైతం అడిగే పరిస్థితికి 
వాలంటీర్లు వెళ్లిపోయారు. చిత్తూరులో ఓ యువకుడు తనకు రేషన్ రాలేదని అడిగిన పాపానికి అతడి ఇంటిని వాలంటీర్లు తగులబెట్టారు. నేను ఇటీవల తిరుపతి ఎస్పీని కలిసేందుకు 
వెళితే, వాలంటీర్ల మీద అలా ఎలా మాట్లాడతారని ఆయన అడిగారు. మరీ రోజు రోజుకో నేరంలో బయటపడుతున్న వాలంటీర్ల గురించి తిరుపతి ఎస్పీ ఏమని సమాధానం చెబుతారు..? 
జగన్ అనే వ్యక్తి నాయకుడు కాదు ముమ్మాటికీ వ్యాపారి. కమీషన్ ఏజెంట్. ఎవరైనా పారిశ్రామికవేత్త పరిశ్రమ పెట్టాలని రాష్ట్రానికి వస్తే నాకేంటి అని అడుగుతాడు. వేల కోట్లు డబ్బులు 
దోచుకొని ఏం చేసుకుంటావు జగన్ ? డబ్బంతా ఒకరి దగ్గర పేరుకుపోతే ప్రజల్ని బానిసలుగా చూస్తారు. పనిపాట లేకుండా డబ్బు వచ్చి పడితే మనం ఎలా బతకాలో వాడు డిసైడ్ 
చేస్తాడు. ఇలాంటి వ్యక్తులపై ఒక కన్ను వేయకపోతే మనకు ముద్ద కూడా మిగలనివ్వరు. బొగ్గును ఎంత సర్ఫ్ పెట్టి తోమినా రంగు మారదు. జగన్ కూడా అంతే. ఆయన వేల, లక్షల 
కోట్లు సంపాదించినా డబ్బు పిచ్చి పోదు. ఇంకోసారి అని ఆయనకు అవకాశం ఇస్తే రాష్ట్రాన్ని ఇక ఎవడూ కాపాడలేడు. రూ. 60 ఉన్న క్వాటర్ ను రూ. 160 చేశాడు. మద్యపాన నిషేదం 
అని చెప్పి మద్యం అమ్మకాలపై రూ. 30 వేల కోట్లు దోచేశాడు. ఆ డబ్బునే రేపు మీ ఓట్లు కొనడానికి ఉపయోగిస్తాడు. సారా నుంచి సిమెంట్ వరకు అన్ని ఆయన చేతుల్లోనే ఉన్నాయి. 
ఈసారి ఆయన అధికారంలోకి వస్తే ఇంటికి మామిడి తోరణాల బదులు జిల్లేడు తోరణాలు కట్టుకోవాలి.
• నేరాలకు అడ్డాగా ఆంధ్రప్రదేశ్
ఆంధ్రప్రదేశ్ ను నేరాలకు అడ్డాగా మార్చారు. 30 వేల మంది ఆడపడుచులు కనిపించకుండా పోతే ఓ బాధ్యతగల ముఖ్యమంత్రి వారు ఏమయ్యారో తెలసుకునేందుకు కనీసం ఓ సమీక్ష 
నిర్వహించింది లేదు. పోలీసు వ్యవస్థతో మాట్లాడింది లేదు. గంజాయి రవాణాలో రాష్ట్రాన్ని ప్రథమ స్థానంలో నిలిపారు. గంజాయి మత్తులో నేరాలు అధికం అయ్యాయి. గంజాయి 
నియంత్రణ కోసం పనిచేసి, వేలాది కిలోల గంజాయిని పట్టుకొని తగులబెట్టిన శ్రీ గౌతం సవాంగ్ వంటి ఐపీఎస్ అధికారిని అర్జంటుగా బదిలీ చేశారు. విశాఖ ఎంపీ కుటుంబాన్ని ఓ 

రౌడీషీటర్ బంధించే స్థాయికి పరిస్థితి వచ్చింది. ఆడబిడ్డల రక్షణకు భరోసా లేదు. నోబెల్ 
శాంతి బహుమతి పొందిన శ్రీ కైలాష్ సత్యర్థి ఆంధ్రప్రదేశ్లో జరుగుతున్నంత చిన్నారుల అక్రమ 
రవాణా మరెక్కడా లేదని చెప్పడం అంతా గమనించాలి. ఎందుకు చిన్నారులు మాయం 
అవుతున్నారు..? వారెక్కడికి వెళ్తున్నారు అనేది గమనించాలి. నేను ఆడపడుచుల అదృశ్యం 
మీద గొంతు ఎత్తితే, వైసీపీ నాయకులు నోరు వేసుకొని నా మీద బూతుపురాణంతో పడ్డారు. 
ఇటీవల ఆంధ్రప్రదేశ్ లో ఆడపడుచుల మిస్సింగ్ కేసుల మీద కేంద్రమే పార్లమెంటు సాక్షిగా 
వివరాలు వెల్లడించింది. వాటిలో నేను చెప్పిన కంటే లెక్కలు ఎక్కువగానే ఉన్నాయి.
• జగన్ ఒక దొంగ... డెకాయిట్
జగన్ ఒక దొంగ, డెకాయిట్. లెక్కలు చూపించకుండా వేలకోట్లు దోచేశాడు. ఈ రోజుకి 
కాగ్ లెక్కలు చెప్పండి అని అడిగినా చెప్పడం లేదు. మన రాష్ట్రంలో దాదాపు చిన్నా, పెద్ద 
కలిపి 13,371 పంచాయతీలు ఉన్నాయి. పంచాయతీలు స్వతంత్రంగా వ్యవహరించాలి. 
సొంత అవసరాల కోసం ఇతరులపై ఆధారపడకూడదు. స్వావలంబన సాధించాలి. 
గ్రామాలు బావుంటేనే దేశం బాగుంటుంది. గ్రామ స్వరాజ్యం గురించి మహాత్మా గాంధీ 
చెప్పిన మాటలివి. గ్రామ స్వరాజం అంటే వాలంటీర్లతో 

నింపేయడం అనుకుంటున్నాడు జగన్. పంచాయతీలకు వచ్చే ఆర్థిక సంఘం నిధులను దాదాపు 
రూ.1,191 కోట్లు దారిమళ్లించి వాలంటీర్లకు జీతాలుగా ఇచ్చేశాడు. దీంతో గ్రామాల్లో బ్లీచింగ్ 
చల్లడానికి కూడా నిధులు లేకుండా చేశారు. జనసేన పార్టీ అధికారంలోకి వచ్చాక పంచాయతీ 
రాజ్ వ్యవస్థకు పునర్జీవం పోస్తాం. పంచాయతీల నిధులు గ్రామాభివృద్ధికే ఖర్చు పెట్టేలా చూస్తాం. 
గ్రామ సభలను బలోపేతం చేసి స్థానిక వనరులపై సంపూర్ణ అధికారం ఉండేలా చేస్తాం. 
గ్రామాలకు ప్రథమ పౌరుడైన సర్పంచులను డమ్మీలు చేసి వాలంటీర్లు అనే సమాంతర వ్యవస్థను 
తీసుకురావడం రాజ్యాంగ విరుద్ధం. దానిపై సర్పంచులు న్యాయం పోరాటం చేస్తే జనసేన వారికి 
అండగా నిలబడుతుంది.
• విశాఖను దోపిడీ కేంద్రంగా మార్చిన వైసీపీ
వైసీపీ వచ్చాక విశాఖలో జరిగిన దోపిడీ మరెక్కడా జరగలేదు. నేను మరీ మరీ ఎంతో మొత్తుకొని 
చెప్పాను. వైసీపీ ప్రభుత్వం వస్తే ప్రకృతి వనరులు మింగేస్తారని, కొండలను కొల్లగొడతారని 
చెవులకు ఇళ్లు కట్టుకొని మరీ చెప్పాను. నా మాట వినలేదు. వైసీపీ వచ్చిన తర్వాత విశాఖలో జరిగిన విధ్వంసం, దోపిడీ మరెక్కడా జరగలేదు. సముద్ర తీరానికి మణిహారంలాంటి 
రుషికొండను పూర్తిగా కొల్లగొట్టారు. శ్రీలంక, తమిళనాడు ప్రాంతాల్లోనే కనిపించే ఎర్రమట్టి దిబ్బలను లేపేశారు. భూ అక్రమాలకు విశాఖను కేంద్రంగా చేసి, వేలాది ఎకరాలు 
మింగేయడానికి పన్నాగం పన్నుతూనే ఉన్నారు. ప్రశాంతతకు మారుపేరైన, మహిళల భద్రతకు బ్రాండ్ అంబాసిడర్ గా ఉన్న విశాఖను శాంతిభద్రతలకు విఘాత కేంద్రం చేశారు. 
ప్రకృతి అందాలకు నెలవైన విశాఖను భయం గుప్పటి బతికేలా మార్చారు.
• ఆంధ్రా యూనివర్శిటీని జగన్ భ్రష్టు పట్టించాడు
సమాజానికి ఎంతో గొప్ప వ్యక్తులను అందించిన ఆంధ్ర యూనివర్సిటీని జగన్ భ్రష్టు పట్టించాడు. శ్రీ కట్టమంచి రామలింగా రెడ్డి, శ్రీ సర్వేపల్లి రాధాకృష్ణన్ లాంటి మేధావులు ఉప 
కులపతులుగా ఆంధ్రా యూనివర్సిటీని ఒక గొప్ప స్థాయికి తీసుకువెళ్లారు. నేషనల్‌ ఇనిస్టిట్యూషనల్‌ ర్యాంకింగ్‌ ఫ్రేమ్‌ వర్క్‌ ర్యాంకింగ్స్ లో ఐదేళ్ల క్రితం 29వ స్థానంలో ఉన్న ఏయూ 
76వ స్థానానికి పడిపోయింది. వర్సిటీని వైసీపీ కార్యాలయంగా మార్చేశారు ఇప్పటి వీసీ. వైసీపీ నాయకుల పుట్టిన రోజులను ఇక్కడ ఘనంగా నిర్వహిస్తారు. విద్యార్థులకు మందు, 
గంజాయ్ సులభంగా దొరుకుతోంది. వర్సిటీ భూములను ముక్కలుగా చేసి రియల్ ఎస్టేట్ చేస్తున్నారు. అధికారంలోకి వస్తే విద్యార్ధులకు అండగా ఉంటామని చెప్పి ఫీజులు పెంచేశారు. 
కీలకమైన డిపార్టుమెంట్లు తీసేశారు. ఖాళీగా ఉన్న ఆచార్యుల పోస్టులు భర్తీ చేస్తామని హామీ ఇచ్చి నేటికీ దాదాపు వెయ్యి పోస్టులను ఖాళీగా ఉంచారు. ఉత్తరాంధ్ర పట్టభద్రుల ఎన్నికల్లో 
వైసీపీకి ఓటు వేయించేలా చూడాలని కాలేజీ ప్రిన్సిపల్స్ ను వర్సిటీ వీసీ అడగడమేంటి? ఆయన పనిచేసేది విద్యార్థుల కోసమా? వైసీపీ నాయకుల కోసమా? వీసీ చర్యలపై కేంద్ర మానవ 
వనరుల శాఖకు ఫిర్యాదు చేస్తాం. జనసేన పార్టీ అధికారంలోకి వస్తే ఆంధ్ర యూనివర్సిటీని ప్రక్షాళన చేస్తాం.
• ఓటమి తర్వాత రాజకీయ పునరుజ్జీవం పోసింది విశాఖ
2019లో గొప్ప ఆశయం కోసం ప్రత్యక్ష ఎన్నికల్లో అడుగుపెట్టి, ఓటమిలో ఉన్న నాకు రాజకీయ పునరుజ్జీవం పోసింది విశాఖ నగరమే. 2019 ఎన్నికల్లో ఓటమి తర్వాత ఇసుక కొరత 
వల్ల తమ కుటుంబాలు ఆకలితో అలమటిస్తున్నాయని, తమ కోసం పోరాడేందుకు ముందుకు రావాలని భవన నిర్మాణ కార్మికులు ముగ్గురు మంగళగిరిలో నన్ను కలిసేందుకు వచ్చిన 
క్షణాలు నాకింకా గుర్తే. 32 మంది భవన నిర్మాణ కార్మికులు ఆత్మహత్య చేసుకున్నారని చెప్పి కన్నీరుమున్నీరయ్యారు. ఆ రోజు భవన నిర్మాణ కార్మికుల కోసం నేను కదిలితే, నాకు 
లక్షలాదిగా ఎదురొచ్చి మద్దతు తెలియజేసింది విశాఖ నగరమే. మళ్లీ ప్రజల కోసమే నా పోరాటం అని తెలియజెప్పిన విశాఖ నగరం అంటే ఇప్పటికీ అమితమైన ఇష్టం. నన్ను గుండెల్లో 
పెట్టుకున్న ఇక్కడి ప్రజల చైతన్యం చాలా గొప్పది. నాకు నటనలో పాఠాలు నేర్పి, మీ అందరికీ దగ్గర చేసిన విశాఖ నగరం నాకు అన్నం పెట్టిన నేల. జగదాంబ జంక్షన్ లో 25 ఏళ్ల క్రితం 
సుస్వాగతం సినిమా కోసం బస్సు మీద ఎక్కి డాన్స్ చేసినపుడు సిగ్గుతో ఉన్న నాకు, అదే జగదాంబ జంక్షన్ లో మళ్లీ లక్షలాది మంది జనం సాక్షిగా రాజకీయ ప్రసంగం ఇచ్చిన ప్రాంతం 
ఇది. ఉత్తరాంధ్ర మాండలీకం, సంస్కృతి మీద గౌరవం కలిగించిన విశాఖకు నేను ఎప్పటికీ రుణపడి ఉంటాను. విశాఖ నుంచి వైసీపీని పూర్తిగా విముక్తం చేసే వరకు మనం కలిసికట్టుగా 
పోరాడుతాం. మళ్లీ ప్రశాంత విశాఖను అంతే అందంగా సాధించుకుందాం.
• ఏ ఫర్ ఆల్కహాల్ ... బీ ఫర్ బాంబ్.. సీ ఫర్ ఛీటింగ్
జగన్ మాట్లాడితే అమ్మఒడి అని అంటాడు. ఎన్నికల ముందు ఎంతమంది పిల్లలు ఉన్నా అమ్మఒడి ఇస్తామని చెప్పారు. తరువాత మాట మార్చి కుటుంబంలో ఒకరికే అని మెలిక పెట్టారు. 
ఇప్పుడు ఆ ఒక్కరికి ఇవ్వడానికి రకరకాల కారణాలతో అర్హులను జాబితా నుంచి తొలగిస్తున్నారు. ప్రచారం కోసం వేసిన అమ్మఒడి పోస్టర్ లో జగన్ పిల్లలతో ఏదో రాయిస్తున్నట్లు 
ఉంటుంది. రాష్ట్రంలో పరిస్థితి బట్టి ఆయన ఏ అంటే అల్కహాల్, బి అంటే బాంబ్, సి ఛీటింగ్ అని భవిష్యత్తు తరాలకు రాయిస్తున్నట్లు అనిపిస్తోంది. వైసీపీ హయాంలో దాదాపు మూడు 
లక్షల మంది విద్యార్థులు గవర్నమెంట్ స్కూల్స్ నుంచి డ్రాప్ అవుట్ అయ్యారు. 50 వేలు టీచర్ పోస్టులు ఖాళీగా ఉన్నాయి. మాట్లాడితే మెగా డీఎస్సీ వేస్తామని గొప్పలు చెప్పే ఈ 
ప్రాంతం మంత్రి గారు నాలుగేళ్లు అవుతున్నా ఇప్పటి వరకు దానిని పూర్తి చేయలేక పోయారు. విద్యార్ధులకు ఫీజు రీయింబర్స్ మెంట్ కోసం డబ్బులు విడుదల చేయని ఈ ప్రభుత్వం... 
బైజూస్ సంస్థకు మాత్రం రూ. 500 కోట్లు ఇస్తుంది.
• విశాఖలో ప్రభుత్వ ఆస్తులు తాకట్టు... రూ. 25 వేల కోట్ల అప్పు
కరెంటు బిల్లులతో సామాన్యుడి నడ్డి విరుస్తున్నారు. 8 రకాల అదనపు ఛార్జీలు వసూలు చేస్తున్నారు. ఒకప్పుడు రూ. 253 వచ్చే కరెంటు బిల్లు ఇప్పుడు రూ. 513కు పెరిగిపోయింది. 
వైసీపీకి ఓటు వేసిన పాపానికి చెత్త పన్ను కట్టాల్సి వస్తోంది. దేశంలోని ఏ రాష్ట్రంలో లేని విధంగా మన రాష్ట్రంలోనే పెట్రోల్ ఛార్జీలు అధికంగా వసూలు చేస్తున్నారు. నిత్యవసరాల 
ధరలు ఆకాశాన్ని అంటాయి. వైసీపీ అధికారంలోకి వచ్చాక ఆంధ్రప్రదేశ్ రాష్ట్రాభివృద్ధి కార్పొరేషన్ ను ఏర్పాటు చేసి.. రూ. 25 వేల కోట్ల అప్పు తెచ్చుకునేందుకు వైజాగ్ నగరంలోని 
రూ. వేల కోట్ల విలువైన 128.70 ఎకరాల ప్రభుత్వ భూములు, భవనాలు, ఖాళీ స్థలాలను వివిధ బ్యాంకులకు తాకట్టు పెట్టారు. ప్రభుత్వ ఆస్తులను పెంచాల్సిన ముఖ్యమంత్రి ... వాటిని 
తాకట్టు పెట్టి వేల కోట్లు తీసుకొచ్చి దోచుకుంటున్నారు. ప్రకృతి వనరులు, ప్రజాధనం దోచుకుంటున్న ప్రతి వైసీపీ నాయకుడి చిట్టా కేంద్రం దగ్గర ఉంది. భవిష్యత్తులో ప్రతి ఒక్కరి 
బాగోతం బయటకు వస్తుంది. ప్రజాక్షేత్రంలో శిక్ష పడుతుంది. పరిశ్రమల పేరు చెప్పి ఉత్తరాంధ్రను డంపింగ్ యార్డుగా మార్చేశారు. పారిశ్రామిక కాలుష్యంతో జీవితాలు చిన్నాభిన్నం 
అయిపోతున్నాయి. పరిశ్రమల నుంచి వచ్చే కాలుష్యం వల్ల ప్రజలు అనారోగ్యం బారిన పడుతున్నారు. ఆడబిడ్డలకు గర్భ కోశ వ్యాధులు వస్తున్నాయి. పీల్చే గాలి కలుషితం అయిపోతే వేల 
కోట్లు ఖర్చు చేసినా ఫలితం ఉండదు. ప్రజాస్వామ్యంలో ఆలోచించి ఓటు వేయకపోతే మనమే నష్టపోతాం. విశాఖ సంఘ విద్రోహ శక్తులకు అడ్డగా మారిందని, ల్యాండ్, మైనింగ్, కల్తీ 
మందుల వ్యాపారం ఎక్కువైపోయాయని సాక్షాత్తూ దేశ హోంమంత్రి శ్రీ అమిత్ షా గారే చెప్పారు. జనసేన పార్టీ అధికారంలోకి రాగానే వైసీపీ హయాంలో జరిగిన భూ కుంభకోణాన్ని 
బయటకు తీస్తాం. దోషులను ప్రజక్షేత్రంలో నిలబెట్టి తీరుతాం.
• వ్యక్తికి కట్టుబడి పనిచేస్తున్నారు
జగన్ కు పాలించమని అధికారం ఇస్తే ప్రజలను పీడిస్తున్నాడు. నా ఎస్సీ, నా ఎస్టీ, నా బీసీ, నా మైనార్టీలని మాటలు చెప్పి కీలకమైన పదవులను ఒకే కులంతో నింపేశాడు. పదవులన్ని ఒకే 
కులానికి కట్టబెడితే వాళ్లు రాజ్యాంగానికి కాకుండా వ్యక్తికి, కులానికి కట్టుబడి పనిచేస్తారు. జనసేన పార్టీ అధికారంలోకి రాగానే కీలమైన పదవుల్లో అన్ని కులాలకు ప్రతినిధ్యం కల్పిస్తాం. 
చిన్న పాటి ప్రభుత్వ ఉద్యోగానికి దరఖాస్తు పెట్టాలంటే పోలీసు కేసులు ఉన్నాయా? లేదా? అని చూస్తారు. జగన్ మీద 38 కేసులు ఉన్నాయి. అలాంటి వ్యక్తి ప్రజలను, అవినీతి నిరోదక 
శాఖను నియంత్రిస్తున్నాడు. దోపిడీలు, దౌర్జన్యాలు, స్కాంలు చేసిన వారిని రాజ్యాధికారంలో కూర్చొబెట్టి తప్పు మనం చేశాం. రాష్ట్రం కోసం బలిదానాలు చేసిన శ్రీ పొట్టి శ్రీరాములు గారి 
లాంటివారికి విగ్రహాలుపెట్టరుగానీ రాష్ట్రాన్ని దోచుకున్న వైఎస్సార్ లాంటివారికి ఊరూరా విగ్రహాలు పెట్టారు.
• తెలంగాణ ప్రజల ఆక్రోశానికి జగన్ కూడా కారణం
తమ నేల, తమ ప్రాంతం, తమ ఉద్యోగాలు, తమ నీళ్లు, నిధుల కోసం పోరాడి తెలంగాణ తెచ్చుకున్న అక్కడి యువత ఆవేశానికి జగన్ లాంటి వ్యక్తుల బహిరంగ దోపిడీ కూడా ఓ 
కారణమే. ప్రత్యక్షంగా జగన్ లాంటి వారి భూముల దోపిడీని చూసిన అక్కడి యువత, ఇలాంటి వారి వల్లే మనం వెనుకబడుతున్నాం.. మన వనరులు దోచుకుంటున్నారు అనే కోపంతో 
ప్రత్యేక రాష్ట్రం కోరుకున్నారు. జగన్ లాంటి వారి దోపిడీని చూసి, ఆంధ్ర వ్యక్తులంతా దోపిడీదారులు అని అనుకోవడమే కాదు... అదే నినాదంగా ముందుకు వెళ్లారు. నేను మొదటి నుంచి 
జగన్ లాంటి వ్యక్తి ముఖ్యమంత్రి కాకూడదు అని ఎందుకు చెబుతున్నాను అంటే.. తెలంగాణలో వీరు సాగించిన భూదందా, స్కాంలను చూసి విసిగిపోయాను. అదే పరిస్థితి ఆంధ్రాకు 
వస్తుందని భయపడ్డాను. నా భయం ఇప్పుడు ఆంధ్ర ప్రజలంతా ప్రత్యక్షంగా చూస్తున్నారు.. అనుభవిస్తున్నారు. ప్రతి వ్యక్తి జీవితంలో 5 సంవత్సరాలు చాలా కీలకం. ప్రజాస్వామ్యంలో 
ఏ మాత్రం ఆలోచించకుండా మనం ఓటు వేస్తే, 5 ఏళ్ల పాటు మన తలరాతల్ని రాసే అధికారం ఇచ్చినట్లే. అది ఎంతటి విపరిణామాలకు దారి తీస్తుందో, మనం ఎలా వెనుకబడతామో 
ఆంధ్ర ప్రజలు ఇప్పటికైనా గుర్తించాలి. ప్రకృతి వనరులు అనేవి జగన్ సొంత ఆస్తులు కావు.. అవి ఉమ్మడి ఆస్తులు. జగన్ తన సామ్రాజాన్ని పెంచుకునేందుకు దేనికైనా తెగిస్తాడు. 
ఆంధ్ర తన నేల అయినట్టు, ప్రజలంతా బానిసలుగానే అతడి ఆలోచనలు ఉంటాయి. పోలీసుల దగ్గర నుంచి సామాన్యుల వరకు అందరినీ భయపెట్టి పాలన సాగించాలనే మనస్తత్వం 
ఉన్న వాడు జగన్. రాజ్యాంగానికి కట్టుబడి పనిచేయడం జగన్ కు తెలియని పని. నేను ప్రజల కోసం, వారి సంక్షేమం కోసం, హక్కుల కోసం పోరాడేవాడిని. 2014లో తెలుగుదేశానికి 
మద్దతు ఇచ్చినా, తర్వాత జరిగిన కొన్ని పరిణామాలతో బయటకు వచ్చి టీడీపీని నిలదీశాను. శ్రీ నరేంద్ర మోదీ గారి వంటి పెద్దలతో సన్నిహిత పరిచయం ఉన్నప్పటికీ, ప్రత్యేక హోదా 
గురించి బీజేపీతోనూ విభేధించాను. నాకు ప్రజల సంక్షేమం మాత్రమే ప్రధాన ఏజెండా. వారి గురించి మాత్రమే నా ఆలోచన. ఇప్పుడు కూడా ప్రభుత్వ వ్యతిరేక ఓటు చీలనివ్వను 
అని చెబుతున్నాను అంటే వైసీపీ మరోసారి అధికారంలోకి వస్తే జరిగే దుష్పరిణామాలు మన ఊహకు కూడా అందని విధంగా ఉంటాయి. ఈ కారణంతోనే ప్రభుత్వ వ్యతిరేక ఓటు 
చీలనివ్వమని చెబుతున్నాను. మరోసారి వైసీపీ అధికారం చేపడితే ఆంధ్రాను ముక్కలుగా చేసి అమ్ముకుంటారు. ఇదీ సత్యం’’ అన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

జనసేన సిద్ధాంతాల కోసం వచ్చే ఏ నాయకుడినైనా ఆహ్వానిస్తాం
* ఉత్తరాంధ్ర నుంచి బలమైన నాయకులు రావడం శుభసూచకం
* జనసేన అధ్యక్షులు శ్రీ పవన్ కళ్యాణ్
* శ్రీ పవన్ కళ్యాణ్ సమక్షంలో జనసేనలో చేరిన మాజీ మంత్రి శ్రీమతి పడాల అరుణ
శతఘ్ని న్యూస్: జనసేన సిద్ధాంతాలను అర్థం చేసుకొని, భవిష్యత్తు తరాలకు 
అండగా నిలబడాలనే సదుద్దేశంతో పార్టీలోకి వచ్చే ఏ నాయకుడినైనా సాదరంగా 
ఆహ్వానిస్తామని జనసేన పార్టీ అధ్యక్షులు శ్రీ పవన్ కళ్యాణ్ గారు అన్నారు. 
అలాంటి లక్ష్యంతో ముందుకు వచ్చి జనసేన పార్టీలో చేరిన శ్రీమతి పడాల అరుణ 
గారిని మనస్ఫూర్తిగా ఆహ్వానిస్తున్నామని, ఉత్తరాంధ్ర ప్రాంతం నుంచి బలమైన 
నాయకురాలు రావడంతో పార్టీకి మరింత బలం చేకూరిందని చెప్పారు. గురువారం 
ఉదయం విశాఖపట్నంలో శ్రీ పవన్ కళ్యాణ్ గారి సమక్షంలో మాజీ మంత్రి శ్రీమతి 
పడాల అరుణ కుటుంబసమేతంగా జనసేన పార్టీలో చేరారు. శ్రీమతి అరుణ గారికి 
పార్టీ అధ్యక్షులు శ్రీ పవన్ కళ్యాణ్ గారు కండువా కప్పి పార్టీలోకి ఆహ్వానించారు. ఈ 
కార్యక్రమంలో పార్టీ రాజకీయ వ్యవహారాల కమిటీ ఛైర్మన్ శ్రీ నాదెండ్ల మనోహర్ గారు 
పాల్గొన్నారు. ఈ సందర్భంగా శ్రీ పవన్ కళ్యాణ్ గారు మాట్లాడుతూ “విజయనగరం 
జిల్లా గజపతినగరం నియోజకవర్గం నుంచి శ్రీమతి పడాల అరుణ గారు మూడుసార్లు శాసనసభ్యులుగా గెలుపొందారు. ఉమ్మడి రాష్ట్రంలో మంత్రిగా పని చేశారు. ప్రజా సమస్యలపై 
అలుపెరుగని పోరాటం చేశారు. శాసనసభలో ప్రజా సమస్యలపై నిలదీసిన ఆమె పోరాట స్ఫూర్తి జనసేన పార్టీకి ఎంతో అవసరం. ఏ పదవి ఆశించకుండా భవిష్యత్తు తరాల కోసం 
జనసేన పార్టీ నాయకులు పడుతున్న కష్టాల చూసి ప్రభావితమై పార్టీలోకి వచ్చానని ఆమె చెప్పడం చాలా ఆనందం కలిగించింది” అన్నారు.
* రాబోయే తరానికి శ్రీ పవన్ కళ్యాణే నాయకుడు : శ్రీమతి పడాల అరుణ
మాజీ మంత్రి శ్రీమతి పడాల అరుణ గారు మాట్లాడుతూ “జనసేన అధ్యక్షులు శ్రీ పవన్ కళ్యాణ్ గారు రాబోయే తరానికి కాబోయే నాయకుడు. వచ్చే తరానికి ఒక అద్భుతమైన మార్గదర్శకం 
చేయాల్సిన సరికొత్త నాయకుడు శ్రీ పవన్ కళ్యాణ్ గారు. ఆయన నాయకత్వంలో పనిచేయడం అదృష్టంగా భావిస్తున్నాను. అవినీతిపై అలుపెరుగని పోరాటం చేస్తూ, అక్రమార్కులను 
ఎండగడుతూ ఆయన సాగిస్తున్న ప్రయాణంలో నేను భాగస్వామురాలిని కావడం ఆనందంగా ఉంది. పార్టీ ఉన్నతి కోసం సాయశక్తుల పని చేస్తాను. ఓ సోదరుడి నాయకత్వంలో 
నిస్వార్థంగా పని చేసే కార్యకర్తగా ముందుకు వెళ్తాను” అన్నారు. ఈ కార్యక్రమంలో విశాఖపట్నం, విజయనగరం జిల్లాల నేతలు, జన సైనికులు, వీర మహిళలు పాల్గొన్నారు.

భారతీయ జనతా పార్టీ మరియు జనసేన పార్టీ 
సంయుక్త నిరసన

శతఘ్ని న్యూస్: 
చిత్తూరు: ఆంధ్రప్రదేశ్ 
రాష్ట్రంలో పంచాయితీ 
నిధుల దారి మళ్లింపు, 
సర్పంచ్ యొక్క 
హక్కులను హరిస్తున్న 
వైసిపి ప్రభుత్వానికి 
కనువిప్పు కలిగేలాగా, 
పంచాయతీ వ్యవస్థను 
కాపాడుకోవడానికి 

రాష్ట్ర వ్యాప్తంగా ప్రతి కలెక్టర్ ఆఫీస్ దగ్గర భారతీయ జనతా పార్టీ మరియు జనసేన 
పార్టీ సంయుక్తంగా నిరసన కార్యక్రమం చేపట్టడం జరిగింది. ఎనిమిది వేల కోట్ల 
రూపాయలను సర్పంచ్ ఖాతాల్లో నుండి ప్రభుత్వం పక్కదారి మళ్ళించారని, వాలంటరీ 
వ్యవస్థ ద్వారా పంచాయతీ వ్యవస్థను నిర్వీర్యం చేశారని, ప్రభుత్వం చేసే ప్రతి పని ఓటు 
బ్యాంకు రాజకీయంగా మారిందని, ప్రజలు ఇకనైనా మేల్కొని పంచాయతీ వ్యవస్థను 
కాపాడుకొని, కుల మత వర్గ భేదాలు లేకుండా గ్రామ అభివృద్ధికి సహకరించే ప్రభుత్వాన్ని 
వచ్చే ఎన్నికల్లో ఎన్నుకోవాలని జిల్లా ప్రధాన కార్యదర్శి తులసి ప్రసాద్ పిలుపునిచ్చారు. 
ఈ కార్యక్రమానికి బిజెపి నాయకులు, సర్పంచ్ సంఘం అధ్యక్షులు, సర్పంచులతో కలిసి 
జనసేన నియోజకవర్గ ఇన్చార్జి పొన్న యుఘందర్, స్థానిక నాయకులు దయారం, జిల్లా 
కార్యదర్శులు పగడాల రమణ, పసుపులేటి దిలీప్, యశ్వంత్, స్వామినాథన్, మండల 
అధ్యక్షులు, కమిటీ సభ్యులు, జనసేన నాయకులు, వీర మహిళలలు పాల్గొన్నారు.

సర్పంచుల హక్కుల పరిరక్షణకై రాందాస్ చౌదరి 
ఆధ్వర్యంలో బిజెపి, జనసేనల ధర్నా

శతఘ్ని న్యూస్: 
మదనపల్లి: భారతీయ 
జనతా పార్టీ అధ్యక్షురాలు 
పురందేశ్వరి పిలుపు 
మేరకు జనసేన పార్టీ 
అధినేత పవన్ కళ్యాణ్ 
ఆదేశాల మేరకు జనసేన 
పార్టీ రాయలసీమ కో 
కన్వీనర్ గంగారపు 

రాందాస్ చౌదరి ఆధ్వర్యంలో జనసేన నాయకులతో, బీజేపీ పార్టీతో నాయకలతో 
కలసి గ్రామ పంచాయతీ నిధులు, సర్పంచుల హక్కుల పరిరక్షణకై వైసీపీ ప్రభుత్వంపై 
ధర్నా కార్యక్రమం రాయచోటిలో ఎస్ ఎన్ కాలనీ నుండి భారీ రాలీతో కలెక్టర్ 
కార్యాలయానికి వెళ్ళి వినతిపత్రం అందజేయడం జరిగింది. ఈ సందర్భంగా రాందాస్ 
చౌదరి మాట్లాడుతూ ఈ బటన్ ముఖ్యమంత్రి జగన్మోహన్ రెడ్డి వచ్చినపుడు నుండి 73 
రాజ్యంగా చట్ట సవరణ చేసి విచక్షణ విశేషమైన అధికారాన్ని సర్పంచులకి కట్టబెడితే 
వాటిని అన్నిటిని తుంగలో తొక్కి రాజ్యాంగాన్ని అపహాస్యం చేసి వాలంటీర్ వ్యవస్థను 
తీసుకొచ్చి సర్పంచులకి విలువ లేకుండా చేసిన ఘనత ముఖ్యమంత్రికి భారతీయ జనతా 
పార్టీ జనసేన పార్టీ సంయుక్తంగా తగిన బుద్ది చెప్తాం అన్నారు. ఈ కార్యక్రమంలో 
సనా ఉల్లా, రెడ్డెమ్మ, రాజారెడ్డి, శేఖర, లవన్న, రాజు, రెడ్డి శేఖర్, కటారి చంద్రశేఖర్ 
తదితరులు పాల్గొన్నారు.

http://sritvtelugu.com/shataghninews/

పంచాయతీల నిధుల మల్లింపుపై మహాధర్నా 
ధర్నాలో పాల్గొన్న బత్తుల

శతఘ్ని న్యూస్: రాజానగరం నియోజకవర్గం: తూర్పుగోదావరి జిల్లా బొమ్మూరు కలెక్టర్ కార్యాలయం 
వద్ద వైఎస్సార్సీపీ ప్రభుత్వం పంచాయతీ నిధులు మల్లింపు చేసి దుర్వినియోగం, సర్పంచుల హక్కుల 
పరిరక్షణకై బిజెపి, జనసేనల ఆధ్వర్యంలో చేసిన మహా ధర్నా లో జనసేన పార్టీ ఇంచార్జ్ బత్తుల 
బలరామకృష్ణ మహా ధర్నాలో పాల్గొని సర్పంచ్ లకు మద్దతు తెలిపారు. ఈ కార్యక్రమంలో జనసేన 
పార్టీ సీనియర్ నాయకులు, సర్పంచ్ లు, జనసైనికులు, వీరమహిళలు భారీగా పాల్గొన్నారు.

రాపాక గ్రామంలో జనసేన పార్టీలోకి భారీ చేరికలు
శతఘ్ని న్యూస్: రాజానగరం నియోజకవర్గం: సీతానగరం మండలం, రాపాక గ్రామంలో టిడిపి, వైసిపి, ఇతర 
వర్గాలకు చెందిన సుమారు 100 మంది జనసేన పార్టీ అధ్యక్షులు పవన్ కళ్యాణ్ ఆశయాలు సిద్ధాంతాలు, 
సమాజం కోసం ఆయన పడుతున్న తపన అలానే ఇటీవల రాజానగరం నియోజకవర్గ ఇన్చార్జిగా నియమితులైన 
బత్తుల బలరామకృష్ణ సమర్థవంతమైన నాయకత్వం, ప్రజల కోసం నిలబడుతున్న తీరు, ఆయన చేస్తున్న సేవా 
కార్యక్రమాలు నచ్చి, ఆయన ఆధ్వర్యంలో జనసేన పార్టీలో చేరారు, వారందరికీ బత్తుల వెంకటలక్ష్మి జనసేన 
కండువా వేసి మర్యాద పూర్వకంగా పార్టీలోకి ఆహ్వానించడం జరిగింది. అనంతరం శ్రీమతి బత్తుల వెంకటలక్ష్మి 
మాట్లాడుతూ.. అధ్యక్షులు పవన్ కళ్యాణ్ ఆశయం, మాపై నమ్మకంతో జనసేన పార్టీలో చేరడం సంతోషంగా 
ఉందని, ఇకనుండి ప్రతి ఒక్కరు అప్రమత్తంగా ఉండి పార్టీ అభివృద్ధికి అందరూ సమిష్టిగా కృషి చేయాలని, 
జనసేన కుటుంబంలో జాయిన్ అయ్యిన వారందరికీ ధన్యవాదాలు తెలిపారు. జనసేన పార్టీలో చేరిన వారిలో 
మద్దుకూరి అనంతలక్ష్మి, దుప్పాడ చిన్న లక్ష్మి, పగడాల వెంకటలక్ష్మి, చిటికెన అనంతలక్ష్మి, గంగుల పోచమ్మ, 
చల్లా కుమారి, చల్లా అరుణ, చల్లా మంగ, చల్లా సత్యవతి, చల్లా పోషికుమారి, చల్లా పద్మ, మేడవట్ల పోసిరత్నం, 
కొరిమసల నాగు, మేడాబత్తుల దుర్గ దేవి, తాటికొండ రత్నం, తానింకి యేసు రత్నం, యవ్వన భద్రం, బి.పాప, 
సింహాద్రి రామకృష్ణ, తమ్మిరెడ్డి వెంకటరమణ, మేడాబత్తుల లోవరాజు, గవ్వల నాగేశ్వర రావు, చుండ్రు కోటయ్య, 
చల్లా మధు, మేడాబత్తుల సూరిబాబు, పేపకాయల రామకృష్ణ, తానింకి పోసి, కోమల శంకరం, సిక్కం వీర్రాజులు, 
జల్దు శేషు బాబు, తోట శ్రీను, అంబటి జంగారావు, ఇతరు నేతలు, కార్యకర్తలు ఉన్నారు. ఈ కార్యక్రమంలో 
సీతానగరం మండల జనసేన సీనియర్ నాయకులు, జనసైనికులు, వీరమహిళలు, గ్రామ పెద్దలు పాల్గొన్నారు.

దుర్గాప్రసాద్ ను పరామర్శించిన శ్రీమతి బత్తుల
శతఘ్ని న్యూస్: రాజానగరం 
నియోజకవర్గం: సీతానగరం 
మండలం, రాపాక గ్రామానికి 
చెందిన బలిశెట్టి దుర్గాప్రసాద్ 
కు ఇటీవల యాక్సిడెంట్లో 
చేతికి గాయం అయింది. 
విషయం తెలుసుకున్న జనసేన 
పార్టీ నాయకురాలు బత్తుల 
వెంకటలక్ష్మి గురువారం 

వారిని పలకరించి, ప్రస్తుత ఆరోగ్య పరిస్థితి అడిగి తెలుసుకున్నారు. ఈ కార్యక్రమంలో 
వీరి వెంట జనసేన పార్టీ నాయకులు నాగారపు సత్తిబాబు, మట్టా వెంకటేశ్వరరావు, 
రుద్రం నాగు, బదిరెడ్డి దుర్గాప్రసాద్, షేక్ రబ్బానీ, తోట శ్రీను, చల్లా సతీష్, బలిసెట్టి 
వెంకన్న, గడ్డం కృష్ణ, వీరమహిళలు లక్ష్మీ, సుధా, మరియు జనసైనికులు, గ్రామ ప్రజలు 
పాల్గొన్నారు.

పంచాయతీ నిధుల దారి మళ్లింపుపై మహాధర్నా- 
ధర్నాలో పాల్గొన్న వరుపుల తమ్మయ్య

శతఘ్ని న్యూస్: ప్రత్తిపాడు నియోజకవర్గం: 
రాష్ట్రంలో గ్రామ పంచాయితీ నిధులు గురించి, 
కేంద్ర ప్రభుత్వం గ్రామ అభివృద్ధి గురించి 
పంపించిన నిధులు వైసీపీ ప్రభుత్వం పక్కదారి 
పట్టించడంపై కాకినాడ జిల్లా జనసేన, బీజేపీ 
పార్టీల ఆధ్వర్యంలో కాకినాడలో గురువారం 
మహా ధర్నా నిర్వహించడం జరిగింది. ఈ 
కార్యక్రమానికి ప్రత్తిపాడు నియోజకవర్గ జనసేన 

పార్టీ ఇంచార్జ్ వరుపుల తమ్మయ్య బాబు హాజరవ్వడం జరిగింది. వీరితోపాటు జనసేన, బీజేపీ 
జిల్లా నాయకులు, నియోజకవర్గ ఇంచార్జ్ లు, కార్యకర్తలు అధిక సంఖ్యలో పాల్గొనడం జరిగింది.

మెగాస్టార్ పై వైసీపీ నాయకుల విమర్శలను 
ఖండించిన నరసింహా చారి

శతఘ్ని న్యూస్: తాడిపత్రి నియోజకవర్గం: మెగాస్టార్ చిరంజీవిపై వైసీపీ నాయకులు మంత్రులు చేస్తున్న 
విమర్శలను తాడిపత్రి జనసేన పార్టీ పట్టణ అధ్యక్షులు కుందుర్తి నరసింహా చారి తీవ్రంగా ఖండించారు. 
గురువారం ఆయన విలేకరులతో మాట్లాడుతూ.. చిరంజీవి గారు చెప్పిన దానిలో తప్పేముంది నిజాలే 
మాట్లాడారు, ప్రభుత్వానికి ఒక సలహా ఇచ్చారు అంతే కదా. మీరు ప్రత్యేక హోదా గురించి, రోడ్ల నిర్మాణం 
గురించి, ప్రాజెక్టుల గురించి, పేదవాడి కడుపు నింపే ఉద్యోగ ఉపాధి కల్పన గురించి ఆలోచించి రాష్ట్రాన్ని 
ముందుకు నడిపించండి. అలా కాదని పిచ్చుక పై బ్రహ్మాస్త్రం లాగా ఇండస్ట్రీ మీద పడతారేంటి? ప్రజలకు 
ఉపయోగపడే పనులు చేస్తే ప్రభుత్వాలను గుండెల్లో పెట్టుకుంటారన్నారు. ఆయన చెప్పిన వాస్తవాలను 
పరిగణనలోకి తీసుకుని అభివృద్ధి వైపు దృష్టి సారించకుండా పట్టుమని పది నిముషాలు తమ శాఖలు 
గురించి మాట్లాడలేని మంత్రులందరూ మీడియా ముందుకు వచ్చి అదేదో బ్రహ్మాండం బద్దలైనట్టు ఏదేదో 
ఆయన గురుంచి మాట్లాడటం సరికాదని ఏద్దేవా చేశారు. ఏపీ ప్రభుత్వం సినిమా పరిశ్రమపై కాకుండా 
ఉద్యోగాలు, పేదలపై దృష్టి సారించాలన్న మెగాస్టార్ చిరంజీవి గారి వ్యాఖ్యలను తెలుగు ప్రజలందరూ 
సమర్థిస్తున్నారని అనే విషయాన్ని వైసీపీ నాయకులు అర్థం చేసుకోవాలని హితవు పలికారు.

తాడపాక వారి కుటుంబాన్ని పరామర్శించిన 
బత్తుల

శతఘ్ని న్యూస్: రాజానగరం: కోరుకొండ 
మండలం కోటి కేశవరం గ్రామంలో తాడపాక 
నాని బాబు అకాల మరణం చెందారు. ఈ విషయం 
తెలుసుకుని వారి కుటుంబసభ్యులను పరామర్శించి 
చిత్రపటానికి పూలమాల వేసి నివాళులు 
అర్పించారు. ఈ కార్యక్రమంలో కోటి కేశవరం 
గ్రామంలోని రాజు వాకపల్లి, తాడపక చిట్టిబాబు, 

తాడపాక అనిల్, సోమరుపు నాగేంద్ర, జల్లూరి పండు, లోక శ్రీను, కొండ్రపు రామలక్ష్మణులు, 
నావేటి రాముడు, జల్లూరి ఏసు, దాసరి సూరిబాబు, జనసేన నాయకులు, జనసైనికులు, 
కార్యకర్తలు, గ్రామ పెద్దలు పాల్గొన్నారు.

బత్తుల ఆధ్వర్యంలో జనసేన పార్టీలో చేరికలు
శతఘ్ని న్యూస్: రాజానగరం నియోజకవర్గం: రాజానగరం 
మండలం, చక్రద్వారబంధం గ్రామానికి చెందిన 
టీడీపీ, వైసీపీ పార్టీకి చెందిన పలువురు రాజానగరం 
నియోజకవర్గం జనసేన ఇంచార్జి బత్తుల బలరామకృష్ణ 
ఆధ్వర్యంలో గురువారం జనసేన పార్టీలో చేరారు. 
వీరందరికీ బత్తుల బలరామకృష్ణ జనసేన కండువా వేసి 
మర్యాదపూర్వకంగా పార్టీలోకి ఆహ్వానించారు. జనసేన 
పార్టీలో చేరిన వారు చోడసాని ధర్మరాజు, సుంకర 

భాస్కర రావు, ఈవూరి శ్రీనివాస రావు, చోడసాని దిలీప్, సుంకర లీల భువనేశ్వర్, కుంచె దుర్గ 
ప్రసాద్, ఇతర నేతలు, కార్యకర్తలు ఉన్నారు. ఈ కార్యక్రమంలో జనసేన పార్టీ నాయకులు 
చోడసాని శ్రీనివాస రావు, చక్రద్వారబంధం జనసేన పార్టీ ప్రెసిడెంట్ ఆనందాల గోవింద్, 
కురుమల్ల మహేష్, చోడసాని శ్రీనివాస రావు, చోడసాని శ్రీనివాస రావు, భూషంశెట్టి అర్జున్, 
పితాని వెంకటేష్, చోడసాని శ్రీనివాస రావు, నాగవరపు చల్లారావు, చోడసాని నాని, భూషంశెట్టి 
వీరబాబు, చోడసాని శ్రీనివాస రావు, జనసేన నాయకులు, జనసైనికులు పాల్గొన్నారు.

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789, 9391115789

కుమ్మెర గ్రామ భూ నిర్వాసితులకు న్యాయం చేయండి: జనసేన డిమాండ్
శతఘ్ని న్యూస్: నాగర్ కర్నూల్: పాలమూరు రంగారెడ్డి ప్రాజెక్టు పేరుతో కుమ్మెర గ్రామంలోని రైతుల 
భూములు తీసుకొని ఎకరానికి కేవలం నాలుగున్నర లక్షల రూపాయలు ఇచ్చారు. అదనంగా ఇస్తానన్న లక్ష 
రూపాయలు ఇవ్వలేదని గ్రామ భూ నిర్వాసితులు ఇటీవలే.. వంగ లక్ష్మణ్ గౌడ్ కు వినతి పత్రం అందజేయటం 
జరిగింది. ఇందులో భాగంగా గురువారం గ్రామ భూ నిర్వాసితులతో కలిసి, రైతుల పక్షాన నిలబడేందుకు, 
గ్రామంలోని భూ నిర్వాసితులకు అందనంగ చెల్లిస్తానన్న లక్ష రూపాయలు చెల్లించాలని వంగ లక్ష్మణ్ గౌడ్ 
కలెక్టర్ ఎ. ఒ శ్రీధర్ కు వినతి పత్రం అందజేయటం జరిగింది. ఈ కార్యక్రమంలో భాగంగా లక్ష్మణ్ గౌడ్ 
మాట్లాడుతూ.. కుమ్మెర గ్రామ భూనిర్వాసితులకు అండగా వారికి న్యాయం జరిగేంత వరకు జనసేన పార్టీ 
పూర్తి స్థాయిలో మద్దతుగా ఉంటుంది. గతంలో ఎకరానికి కేవలం నాలుగన్నర లక్షల రూపాయలు ఇచ్చారు. 
వారికి అదనంగా చెల్లిస్తానని చెప్పిన లక్ష రూపాయలు చెల్లించాలి అని రైతులు డిమాండ్ చేయడం జరిగింది. 
నాగర్ కర్నూల్ నియోజకవర్గంలోని ప్రతి ఇంటికి పెద్ద కొడుకు అని చెప్పిన నాగర్ కర్నూల్ స్థానిక ఎమ్మెల్యే 
తక్షణమే స్పందించి, అధనంగా లక్ష రూపాయలు ప్రకటించగలరని కోరుతున్నాము. ఈ కార్యక్రమంలో
జనసేన పార్టీ నాగర్ కర్నూల్ జిల్లా నాయకులు బైరపోగు సాంబ శివుడు, రాకేష్ రెడ్డి, జనసేన పార్టీ నాగర్ 

కర్నూల్ నియోజకవర్గ నాయకులు మహేష్ గౌడ్, సూర్య వంశీ రెడ్డి, అరిఫ్, రాజు నాయక్, బోనాసి లక్ష్మణ్, ఎదుల శివ, నాగరాజు, హీమావర్ధన్, విజయ్, సంతోష్, చంద్రశేఖర్, 
కురుమూర్తి, రాము, తదితరులు పాల్గొన్నారు.

ముకుంద నాయుడుకు భీమా చెక్కును అందించిన వంగ లక్ష్మణ్ గౌడ్
శతఘ్ని న్యూస్: వనపర్తి నియోజకవర్గం: జనసేన పార్టీ అధినేత పవన్ కళ్యాణ్ ఆశయ సాధనకు, 
పార్టీ ఉపాధ్యక్షులు మహేందర్ రెడ్డి, రాష్ట్ర ఇంచార్జ్ నేమురి శంకర్ గౌడ్, రాష్ట్ర నాయకులు రామ్ 
తాళ్లూరి, రాదారం రాజలింగంల సూచన మేరకు ఇటీవల కార్ యాక్సిడెంట్లో ప్రమాదానికి గురైన 
జనసేన పార్టీ వనపర్తి నియోజకవర్గ కో ఆర్డినేటర్ ముకుంద నాయుడుకు సభ్యత్వ భీమా మెడికల్ 
క్లైమ్ 50వేల రూపాయల చెక్కును, గురువారం వనపర్తి నియోజకవర్గం, పెబ్బర్ మండలం, 
పెంచికలపాడు గ్రామంలో ముకుంద నాయుడు కు వారి కుటుంబ సభ్యుల సమక్షంలో భీమా 
చెక్కును జనసేన పార్టీ తెలంగాణ రాష్ట్ర యువజన అధ్యక్షులు, నాగర్ కర్నూల్ నియోజకవర్గ ఇంచార్జ్ 
వంగ లక్ష్మణ్ గౌడ్ అందజేసారు. ఈ సందర్భంగా.. ఉమ్మడి మహబూబ్ నగర్ జిల్లా నాయకులు 
ఎం డిమహబూబ్, బైరపొగు సాంబ శివుడు, రాకేష్ రెడ్డి, ముకుంద నాయుడు కు క్రియాశీలక సభ్యత్వం నమోదు చేయించి, వారి కుటుంబానికి పార్టీ భరోసాగా నిలబడినందుకు వనపర్తి 
నియోజకవర్గ నాయకులు జి. బాలకృష్ణ నాయుడు కు ప్రత్యేక ధన్యవాదాలు తెలిపారు. ఈ కార్యక్రమంలో జనసేన నాయకులు సూర్య, వంశీ రెడ్డి, విజయ్, సంతోష్, రాజు నాయక్, హేమ 
వర్ధన్, రవి కుమార్, బిచుపల్లీ, పి. భాస్కర్, బన్నీ, బాలరాజు, రమేష్, పులెందర్, ఆంజనేయులు, రాజ్ కుమార్, శివ, గురు ప్రసాద్, తదితరులు పాల్గొన్నారు.

పల్లె పాలనకు పైసలెక్కడ?: డా. పసుపులేటి
శతఘ్ని న్యూస్: తిరుపతి: పంచాయతీల అభివృద్ధికి 
కేంద్ర ప్రభుత్వం విడుదల చేసిన 14, 15 ఆర్ధికసంఘాల 
నిధులు సుమారు రూ.8,629కోట్లు రాష్ట్రప్రభుత్వం దారి 
మళ్లించడం దారుణమని ఉమ్మడి చిత్తూరు జిల్లా జనసేన 
పార్టీ అధ్యక్షులు డాక్టర్. పసుపులేటి హరిప్రసాద్ ఆగ్రహం 
వ్యక్తం చేశారు. దేశ ప్రగతికి పల్లెలే పట్టుగొమ్మలు అన్న 
నినాదాన్ని జగన్ సర్కార్ నీరుగార్చిందన్నారు. ఈ మేరకు 
ఆయన గురువారం ఓ పత్రికా ప్రకటన విడుదల చేశారు. 
పంచాయితీ ఖాతాల్లో పడిన నిధులను గంటల వ్యవధిలోనే 
దొంగలు పడ్డట్టు పడి దారి మళ్లించడం దారుణమన్నారు. 
కేంద్ర ప్రభుత్వం పంచాయితీలకు విడుదల చేసిన నిధులను 

దారి మళ్లించే అధికారం రాష్ట్ర ప్రభుత్వాలకు లేదన్నారు. జగన్ మోహన్ రెడ్డి బటన్ నొక్కడం 
కోసం సర్పంచ్ ల పీక నొక్కుతున్నారని ఆగ్రహం వ్యక్తం చేశారు. గ్రామ ప్రధమ పౌరుడైన 
సర్పంచ్ లను ఉత్సవ విగ్రహాలుగా మార్చారన్నారు. చివరకు వాలంటీర్లకు అయిదు వేలు వేతనం 
ఇస్తున్న ప్రభుత్వం.. సర్పంచ్ లకు మూడు వేలు వేతనం ఇవ్వడం దారుణమన్నారు. చాలా 
గ్రామాల్లో నిధులు లేక… సర్పంచ్ లు అప్పులు చేసి మౌలిక సదుపాయాలు కల్పిస్తున్నారన్నారు. 
కనీసం బ్లీచింగ్ పౌడర్ కు కూడా నిధులు లేక చాలా గ్రామాల్లో పారిశుధ్ద్యం పడకేసిందన్నారు. 
గ్రామాలను అధోగతి పాలుజేసిన వైసిపి ప్రభుత్వాన్ని ఇంటికి సాగనంపే సమయం ఆసన్నమైందని 
ఆయన ఆ పత్రికా ప్రకటనలో ఎద్దేవా చేశారు.

పంచాయతీ నిధుల మల్లింపులను నిరసిస్తూ 
బొర్రా ఆధ్వర్యంలో మహా నిరసన

శతఘ్ని న్యూస్: సత్తెనపల్లి 
నియోజకవర్గం: జనసేన పార్టీ 
అధిష్టానం పిలుపుమేరకు గురువారం 
ఉదయం పల్నాడు జిల్లా జనసేన పార్టీ 
ఆధ్వర్యంలో పంచాయతీ సర్పంచ్ 
ల హక్కుల కోసం తలపెట్టిన దీక్షకు 
సంఘీభావంగా నరసరావుపేటలోని 
ఏంజెల్ టాకీస్ ఎదురుగా ఉన్న 
ధర్నా చౌక్ సెంటర్ నందు సత్తెనపల్లి 

నియోజకవర్గ నాయకులు బొర్ర వెంకట అప్పారావు సంఘీభావం తెలిపి పల్నాడు జిల్లా కలెక్టర్ 
ఆఫీసు నందు కలెక్టర్ కు జనసేన పార్టీ తరపు నుండి వినతి పత్రాన్ని అందజేయడం జరిగినది. 
ఈ కార్యక్రమంలో సత్తెనపల్లి నియోజకవర్గం నుండి జిల్లా ప్రధాన కార్యదర్శి కొమ్మిశెట్టి వెంకట 
సాంబశివరావు, సత్తనపల్లి మున్సిపల్ కౌన్సిలర్ రంగశెట్టి సుమన్, ప్రోగ్రామింగ్ కమిటీ సభ్యులు 
బత్తుల కేశవ, సత్తెనపల్లి రూరల్ మండలం అధ్యక్షులు నాదెండ్ల నాగేశ్వరరావు, రాజుపాలెం 
మండల అధ్యక్షులు తోట నరసయ్య, ముప్పాళ్ళ మండల అధ్యక్షులు సిరిగిరి పవన్ కుమార్, 
అద్దేపల్లి ఆనంద్ కుమార్, చిలక సత్యం నియోజకవర్గం జనసైనికులు అధిక సంఖ్యలో పాల్గొనడం 
జరిగినది.

క్రియాశీలక సభ్యత్వ కిట్లు పంపిణీ చేసిన 
లక్ష్మునాయుడు

శతఘ్ని న్యూస్: ఎచ్చెర్ల నియోజకవర్గం: రణస్థలం 
మండలం, కృష్ణాపురం పంచాయతీ జనసేన పార్టీ 
నాయకులు మరియు క్రియాశీలక వాలంటీర్ పోట్నూరు 
లక్ష్మునాయుడు అధ్వర్యంలో గురువారం క్రియాశీలక 

సభ్యత్వ కిట్లు పంపిణీ చేయడం జరిగింది. ఈ కార్యక్రమంలో భాగంగా క్రియాశీలక 
సభ్యత్వం తీసుకున్న సభ్యులకు సభ్యత్వ కార్డులు అందజేసారు. మహాంతి శ్రీరాములు, 
ముప్పిడి శ్రీరాములు, నడుపూరి రామకృష్ణ, జనార్ధనరావు, కలిశెట్టి చిన్నంనాయుడు, 
వీరమహిళ పిన్నింటి విజయ తదితరులకు కిట్లు అందజేయడం జరిగింది.

విద్యుత్ ఉద్యోగుల నిరవదిక సమ్మెతో విద్యుత్తు 
సరఫరా నిలిపివేత

శతఘ్ని న్యూస్: అనంతపురం: విద్యుత్ ఉద్యోగుల 
రాష్ట్రవ్యాప్తంగా నిరవేదిక సమ్మెతో రాష్ట్రవ్యాప్తంగా 
కొన్ని ప్రాంతాల్లో నిన్న రాత్రి విద్యుత్తు సరఫరా 
నిలిపివేయడం వలన ప్రజలు నానా ఇక్కట్లు 
ఇబ్బందులు పడుతున్నారు. ముఖ్యంగా 
అనంతపురం అర్బన్ నియోజకవర్గంలో బుడ్డప్ప 

నగర్, రాణి నగర్, గౌరవ గార్డెన్స్ తదితర ప్రాంతాల్లో బుధవారం సాయంత్రం ఐదు 
గంటల నుంచి విద్యుత్తు సరఫరా నిలిపివేశారు. విద్యుత్ సిబ్బంది మరియు అధికారులు 
వారి సెల్ ఫోన్ సిమ్ములు తీసివేసి నిరసన వ్యక్తం చేస్తున్నారు. ప్రజలు ఎవరికి ఫోన్ 
చేయాలో అర్థం కాక 100 డయల్ కు ఫోన్ చేస్తున్నప్పటికీ నిన్నటి రాత్రి 100 డయల్ 
కూడా పనిచేయకపోవడం ప్రజలకు తమ ఇబ్బందులు ఎవరికి తెలపాలో తెలియక 
అనంతపురం జిల్లా జనసేన పార్టీ వారికి రాత్రి 11 గంటల సమయంలో ఫోన్ చేసి విద్యుత్ 
సరఫరా నిలిపివేయడంతో తమ ఇబ్బందులను వెళ్లబుచ్చుకున్నారు. విషయం తెలిసిన 
తక్షణమే ప్రజల ఇబ్బందులు ఇక్కట్లు గమనించి అనంతపురం జిల్లా జనసేన ఉపాధ్యక్షులు 
లాయర్ కుంటిమద్ది జయరాం రెడ్డి, భవాని నగర్ సాయి కిరణ్, తేజ, ప్రవీణ్ కుమార్, 
జనసేన నాయకులు స్థానిక కాలనీల ప్రజలతో కలిసి అనంతపురం సెంట్రల్ పవర్ ఆఫీస్ 
ఓల్డ్ టౌన్ దగ్గరికి వెళ్ళగా సిబ్బంది ఎవరు అందుబాటులో లేకపోవడం వల్ల విద్యుత్ 
నగర్ లో ఉన్న పవర్ ఆఫీస్ కు వెళ్లగా కొంతవరకు విద్యుత్ నగర్ పవర్ ఆఫీస్ వారు 
కొంతవరకు సమస్యను పరిష్కరించారు. విద్యుత్ ఉద్యోగులు అధికారులు తరఫున రాష్ట్ర 
ప్రభుత్వాన్ని డిమాండ్ చేస్తున్నాం. తక్షణమే విద్యుత్ ఉద్యోగుల సమస్యలు పరిష్కరించి 
విద్యుత్ సరఫరాలో అంతరాయాలు కలగకుండా ప్రజలను ఇబ్బందులను దృష్టిలో 
పెట్టుకుని విద్యుత్ ఉద్యోగుల సమస్యను పరిష్కరించాలని రాష్ట్ర ప్రభుత్వాన్ని జనసేన పార్టీ 
తరఫున డిమాండ్ చేశారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789, 9391115789

పంచాయతీల నిధులెక్కడ?: పితాని బాలకృష్ణ
జనసేన, బీజేపీ సంయుక్తంగా నిర్వహించిన అమలాపురం కలెక్టరేట్ వద్ద వినతి పత్రం ఇచ్చే కార్యక్రమంలో 
పాల్గొన్న జనసేన పార్టీ పిఏసి సభ్యులు మరియు ముమ్మిడివరం నియోజకవర్గ ఇంచార్జ్ పితాని బాలకృష్ణ .
శతఘ్ని న్యూస్: ముమ్మిడివరం నియోజకవర్గం: జనసేన అధ్యక్షులు కొణెదల పవన్ కళ్యాణ్ ఆదేశాలమేరకు 
జిల్లా అధ్యక్షులు కందుల దుర్గేష్ సూచనల మేరకు గురువారం బీజేపీ తలపెట్టిన కేంద్రప్రభుత్వం విడుదల చేసిన 
పంచాయతీ నిధులు రాష్ట్ర ప్రభుత్వం దారిమళ్ళిస్తున్నందున ఈ విషయంపై బీజేపీ అధ్యక్షులు పురందరేశ్వరి 
కోరిన మేరకు జనసేన అధ్యక్షులు కొణెదల పవన్ కళ్యాణ్ సంఘీభావం తెలపడంతో ఈ కార్యక్రమంలో 
కోనసీమ జిల్లా జనసేన నాయకులు, బీజేపీ నాయకులు అందరితో కలిసి అమలాపురం కలెక్టరేట్ వద్ద 
వినతి పత్రం అందించారు. ఈ కార్యక్రమంలో పితాని బాలకృష్ణ పాల్గొన్నారు. ఈ సందర్భంగా ఆయన 
మాట్లాడుతూ.. 114వ 15వ ఫైనాన్స్ కేంద్ర ప్రభుత్వ పంచాయతీ నిధులు రాష్ట్ర ప్రభుత్వం దారిమళ్లింపుపై 
తీవ్రంగా విమర్శించారు. ఒక్క పంచాయతీలే కాకుండా ప్రతీ వ్యవస్థను కూడా సర్వనాశనం చేసిన ముఖ్యమంత్రి 
ఈయనేనని మండిపడడం జరిగింది. సర్పంచ్ లు అందరికి మేము అండగా ఉంటాం అని చెప్పడం జరిగింది. ఈ కార్యక్రమంలో కోనసీమ జిల్లా జనసేన నాయకులు, రాష్ట్ర, జిల్లా బీజేపీ 
నాయకులు పాల్గొన్నారు.

పంచాయతీ నిధుల మల్లింపు అమానుషం: 
పెంటేల బాలాజి

శతఘ్ని న్యూస్: చిలకలూరిపేట 
నియోజకవర్గం: రాష్ట్ర వ్యాప్తంగా 
12090 పంచాయతీలు 17 మున్సిపల్ 
కార్పొరేషన్లు, 37 నగరపాలకలు 
ఉన్నాయి, పంచాయతీలు అన్ని కూడా 
స్థానిక స్వపరిపాలన మీద ఉన్నాయి. 
పంచాయతీలలో ఉన్న సమస్యలు చిన్న 

చిన్నవి, అవి ఎమ్ ఎల్ ఏ, ఎం.పి స్థాయిలో నెగ్లెట్ అవుతాయి కాబట్టి పంచాయతీ సర్పంచులను 
నియమించి ఆయా గ్రామాలలో వచ్చినటువంటి పన్నుల రూపంలో ఆ గ్రామాలలో ఉన్నటువంటి 
ఇసుక రీచ్ లేదా మైనింగ్ పన్నుల ద్వారా వచ్చిన ఆదాయం సర్పంచుల ద్వారా ఆయా 
గ్రామాల్లో అభివృద్ధి పనులు చేయాలి. సర్పంచులకు ఆస్తి ధ్రువపత్రాలు, వివాహ ధ్రువ పత్రాలు, 
బాధలాయింపు ధ్రువపత్రాలు, మంచి నీటి కుళాయిలుఇప్పించడం, పరిశ్రమలు స్థాపిస్తే వాటికి 
ధ్రువపత్రం, భవన నిర్మాణ అనుమతులు, జనన మరణం ధ్రువీకరణలు అందిచడం లాంటివి 
ఉన్నాయని, మన రాష్ట్రంలో సర్పంచులకు అధికారాలు ఉన్నాయని తెలియకుండా ఇవన్నీ 
వైస్సార్సీపీ ప్రభుత్వం ఎమ్ ఎల్ ఏ కనుసన్నల్లో వాలంటీర్లు ఇస్తున్నారు. ఇది పూర్తిగా రాజ్యాంగ 
ఉల్లంఘన కాదా అని బాలాజి ప్రశ్నించారు. గ్రామాల్లో వచ్చే పన్నులు రైజ్ చేసుకువచ్చు, రాష్ట్ర 
ప్రభుత్వంనకు మైనింగ్ సెజ్ అని చాలా సంపద గ్రామాల అభివృద్ధికి ఇవ్వాల్సిన బాధ్యత ఉంది, 
కేంద్ర ప్రభుత్వం గ్రామ అభివృద్ధి కోసం వైస్సార్సీపీ ప్రభుత్వం వచ్చాక లోకల్ బాడీ నిధులు 
6600 కోట్లు, స్వచ్ భారత్ నిధులు 1200 కోట్లు ప్రతి సంవత్సరం, ఎన్ఆర్ఈజి నిధులు 
9000కోట్లు నిధులు, అలానే అనేక గ్రాంట్లు కూడా ఇచ్చాయి ఇవన్నీ కేవలం పంచాయతీలకు 
15% మాత్రమే ఖర్చు చేసాయి. మిగతా డబ్బులు సర్పంచులకు కూడా తెలియకుండా వైస్సార్సీపీ 
ప్రభుత్వం మళ్ళించడం అమానుషం. రాజ్యాంగ ఉల్లంఘనచేయడమే, జవాబుదారి లేని ఈ 
ప్రభుత్వంపై నిరసిస్తూ జనసేన మరియు బీజేపీ ఉమ్మడిగా నరసరావుపేట పార్లమెంట్ పరిధిలో 
నిరసన తెలియచేసి పల్నాడు జిల్లా కలెక్టర్ కు వినతిపత్రం అందచేయటం జరిగింది. ఈ 
కార్యక్రమంలో చిలకలూరిపేట నియోజకవర్గం జనసేన నాయకులు పెంటేల బాలాజి, యడ్లపాడు 
మండల ఉపాధ్యక్షులు మల్లా కోటి, యడ్లపాడు మండల కార్యదర్శి బొందలపాటి సుబ్బారావు, 
చిలకలూరిపేట మండలం నాయకులు తిమ్మిశెట్టి కోటేశ్వరరావు, పట్టణ నాయకులు పగడాల 
వెంకటేశ్వర్లు, ముద్దా యోబు, తోటకూర అనిల్ మరియు నాయకులు కార్యకర్తలు పాల్గొన్నారు.

ఘనంగా బొలిశెట్టి శ్రీనివాస్ జన్మదినోత్సవ 
వేడుకలు

శతఘ్ని న్యూస్: తాడేపల్లిగూడెం: 
గురువారం నాడు బొలిశెట్టి శ్రీనివాస్ 
పుట్టినరోజు శుభ సందర్భంగా 
జనసేన పట్టణ కమిటీ అధ్యక్షులు 
వర్తనపల్లి కాశీ ఆధ్వర్యంలో స్థానిక 
తాడేపల్లిగూడెం సవిత్రుపేట శ్రీ 
షిరిడి సాయిబాబా ఆలయం నందు 
పాలాభిషేకం మరియు ప్రత్యేక 
పూజా కార్యక్రమాలు ముగించుకొని 
అనంతరం అక్కడ భక్తులకు 
అన్నదాన కార్యక్రమం జరిపారు. 
ఈ కార్యక్రమానికి శ్రీనివాస్ 

తనయుడు బొలిశెట్టి రాజేష్ ముఖ్యఅతిథిగా విచ్చేసి అక్కడ భక్తులకు అన్నదాన కార్యక్రమం 
ప్రారంభించారు. బొలిశెట్టి రాజేష్ మాట్లాడుతూ మా నాన్నగారి జన్మదిన వారోత్సవాల్లో నేను 
పాలుపంచుకోవడంలో ఎంతో ఆనందం గా ఉందని అన్నారు. ఇటువంటి సేవా కార్యక్రమలను 
ముందుండి ప్రోత్సహిస్తున్న జనసేన నాయకులు వర్తనపల్లి కాశి, కేశవబట్ల విజయ్, మట్ట 
రామకృష్ణ, లింగం శ్రీను, రౌతు సోమరాజు, అత్తిలి బాబి, బయనపాలేపు ముఖేష్, కాజులూరి 
మల్లేశ్వరరావు లను అభినందించారు. ఈవారం రోజులు జరిగే నాన్నగారి పుట్టినరోజు 
వేడుకలు మరియు సేవ కార్యక్రమంలో తాడేపల్లిగూడెం నియోజకవర్గం లో జనసేన 
నాయకులు అందరూ పాలుపంచుకొని ప్రజలకు సేవ చేయడం చాలా అభినందించాల్సిన 
విషయం అన్నారు. ఈ కార్యక్రమంలో జనసేన నాయకులు రాంశెట్టి సురేష్, మాదాసు ఇందు, 
యువర్న సోమశంకర్, బాదం ప్రకాష్, తుమరాద చిన్ని కందుల విజయ, కల్యాణి, మధు శ్రీ, 
ప్రశాంతి మరియు ఆలయ సిబ్బంది పాల్గొన్నారు.

గుంటూరులో పంచాయతీ నిధుల మల్లింపులను 
నిరసిస్తూ బిజెపి, జనసేనల నిరసన

శతఘ్ని న్యూస్: గుంటూరు: 
కేంద్ర ప్రభుత్వం సర్పంచులకు 
ఇస్తున్న డబ్బుల్ని వైసిపి ప్రభుత్వం 
దారి మళ్లించడాన్ని నిరసిస్తూ 
సర్పంచులకు మద్దతుగా బిజెపి 
పార్టీ ఆధ్వర్యంలో ఏర్పాటు చేసిన 
నిరసన కార్యక్రమానికి జనసేన 
పార్టీ రాష్ట్ర అధ్యక్షులు పవన్ 
కళ్యాణ్ పిలుపుమేరకు గురువారం 
గుంటూరులో జనసేన పార్టీ 
అధ్యక్షులు గాదె వెంకటేశ్వరరావు, 
నగర అధ్యక్షులు నేరెళ్ళ సురేష్ 
పాల్గొని మిత్ర పక్షం బీజేపీ వారికి 

సంఘీభావం తెలియజేశారు. ఈ కార్యక్రమంలో జిల్లా మరియు నగర నాయకులు, 
వీరమహిళలు, జనసైనికులు పాల్గొన్నారు.

గ్రామపంచాయతీలకు కేటాయించిన 
నిధులెక్కడ?: చందక అనీల్

శతఘ్ని న్యూస్: పార్వతీపురం: కేంద్ర ప్రభుత్వం 
గ్రామ పంచాయతీలకు కేటాయించిన నిధులను 
దారి మళ్లించి సర్పంచుల వ్యవస్థను నిర్వీర్యం 
చేసిన వైసీపీ ప్రభుత్వం వైఖరినీ ఖండిస్తూ 
పార్వతీపురం మన్యం జిల్లా కలెక్టరేట్ వద్ద జనసేన 
– బీజేపీ ఆధ్వర్యంలో గురువారం మహాధర్నా 
నిర్వహించడం జరిగింది. ఈ కార్యక్రమంలో 

భాగంగా జనసేన పార్టీ నాయకులు చందక అనీల్ మాట్లాడుతూ.. గ్రామపంచాయతీలకు 
కేటాయించిన సుమారు 7000 కోట్లు నిధులు ఎక్కడా..? ఆ నిధులను ఎటు మళ్ళించారు..? 
వివరణ ఇవ్వండని ప్రశ్నించారు. రాష్ట్రంలో ఉన్న 13700 గ్రామపంచాయతీలలో కనీస మౌళిక 
సదుపాయాలు లేవు, గ్రామ సచివాలయాలతో పంచాయతీలకు, పంచాయతీ వ్యవస్థకి ముప్పు 
పొంచిఉంది. మళ్లించిన నిధులు గురించి రాష్ట్ర ప్రజలకు జగన్ రెడ్డి సమాధానం చెప్పాలని 
చందక అనీల్ కోరారు. ఈ మహాధర్నాలో జనసేన పార్టీ మండల అధ్యక్షులు ఆగూరు మణి, 
పాటి శ్రీనివాసరావు, బంకూరు పోలినాయడు పట్టణ సీనియర్ నాయకులు చందక అనీల్, 
రెడ్డి కరుణ, బంటు శిరీష్, గుంట్రెడ్డి గౌరీ, సిరిపురపు గౌరీ, ఖాతా విస్సు, బొనెల గోవిందమ్మ, 
చిట్లు గణేష్, మండల శరత్, దాలి నాయుడు, గంట్యాడ స్వామినాయుడు, పరుచూరి రమణ, 
రగుమండల అప్పలనాయుడు, పైలా శ్రీను, కేశవ, కర్రీ మణి, అన్నబత్తుల దుర్గా ప్రసాద్, ప్రసాద్ 
తదితరులు మరియు బీజేపీ నాయకులు పాల్గొన్నారు.

వార్డు మెంబర్ స్థానానికి నామినేషన్ దాఖలు 
చేసిన జనసేన అభ్యర్థి వి గోవిందమ్మ

శతఘ్ని న్యూస్: శ్రీ సత్య సాయి జిల్లా గోరంట్ల 
మండలం గోరంట్ల మేజర్ పంచాయతీ 18 వ 
వార్డు మెంబర్ స్థానానికి నామినేషన్ దాఖలు 
చేసిన జనసేన అభ్యర్థి వి గోవిందమ్మ వై/ఆఫ్ 
సురేష్ జనసేన ఉమ్మడి అనంతపురం జిల్లా 
అధ్యక్షులు టిసి వరుణ్ రాష్ట్ర ప్రధాన కార్యదర్శి 
చిలకం మధుసూదన్ రెడ్డి రాష్ట్ర కార్యనిర్వాహక 
ప్రధాన కార్యదర్శి భవని రవికుమార్ ఆదేశాల 
మేరకు శుక్రవారం గోరంట్ల మండల పరిషత్ 

కార్యాలయంలో జనసేన పార్టీ నాయకులు మండల అధ్యక్షుడు సంతోష్ జిల్లా కార్యదర్శి సురేష్ 
జిల్లా సంయుక్త కార్యదర్శి వెంకటేష్, నరేష్, శ్రీనివాసులు ప్రసాద్, విజయ్ తదితర కార్యకర్తల 
ఆధ్వర్యంలో నామినేషన్ వేయడం జరిగింది.

శతఘ్ని న్యూస్ వాట్సప్ నంబర్: +91 9440176789, 9391115789

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS
https://janasenaparty.org/donations
https://m.facebook.com/groups/276587764898580/?ref=share


శుక్రవారం, 11 ఆగస్టు  2023

SRI TV MEDIA NETWORKS LLP, Hyderabad, Ph,:  +91 9440176789, info@sritvtelugu.com  www.sritvtelugu.com

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS
https://l.facebook.com/l.php?u=https%3A%2F%2Fplay.google.com%2Fstore%2Fapps%2Fdetails%3Fid%3Dorg.janasenaparty.troop%26fbclid%3DIwAR3rpPjxeqFhQ2RRQta4WAqifZD7eJq5uObxRjRTdOBAO3lilx7_5z1cai8&h=AT0ZsJ9TPgEvINThY4esdZre-WFUiWle5rKjASEI9521axhPfL_ZCxG6JnNCt5ioqT-Fl8NKPfu88a_uiTyYuf_BaWAN4YNCk8EYiXqLAOah8goIIktYmEG9xNPOtZMuExA9&__tn__=-UK*F
https://l.facebook.com/l.php?u=https%3A%2F%2Fapps.apple.com%2Fin%2Fapp%2Fjanasena-asthra%2Fid1606892395%3Ffbclid%3DIwAR3wcZhGe1gABwcKx-QqbjdPAbtQdlPDeLLH44jZ4kbdaLfIvnYU81Z0uFY&h=AT2njutvd7NbfUalXVvJsjiYZwXW7dLFEdCHd4jCNggCiMbPB0Ef9SucjEHfYPwI_Dhh2BcYnBiGWzTOzOWQEUt1PVDCJslDgUWJY_9E49lLW_UxIHrxkKtdhR1jOehayWv4&__tn__=-UK*F

